Інтэрв’ю са спадаром Сяргеем Нічыпаруком, запісанае 11.04.2019 у Заляшанах.

Ці былі вы сябрам якой-небудзь арганізацыі да 1980 года? 
Так, я належаў да Аб’яднанай рабочай партыі Польшчы. Тады яна была вядучай. Я ўпісаўся добраахвотна, калі мне было 18 гадоў і лічыў сябе дарослым. Я хацеў актыўна ўдзельнічаць у паляпшэнні сваёй краіны. Я верыў, што такім чынам я змагу зрабіць для яе больш, чым не будучы ў партыі. Маё выхаванне і адукацыя адбываліся ў той час, калі моладзь падвяргалася даволі моцнай камуністычнай прапагандзе і вельмі эфектыўнаму прамыванню мазгоў. Я быў адным з тых наіўных маладых людзей, якія верылі, што гэта так. У той час значная частка моладзі мела розныя ўяўленні ад бацькоў і сяброў, якія адмаўлялі гэтую тэзу. Мне не так пашанцавала. Мае бацькі былі вельмі занятыя здабываннем штодзённага хлеба, і мы практычна не размаўлялі на гэтыя тэмы дома. Гэта было маё незалежнае рашэнне. Я быў у партыі сем гадоў. Я прайшоў пэўныя ўзроўні  партыйнай лесвіцы і структуры. Ад кандыдата ў партыю. Потым паўнапраўны член партыі. Пазней я стаў першым сакратаром партыйнай арганізацыі і нарэшце мяне пачалі запрашаць да ўдзелу ў розных сходах так званай партыйнай эліты. Толькі тады, калі я вырас як чалавек і паглядзеў на ўсё гэта, я зразумеў, якія крывадушнасць і фальш і бруд былі там. Усё гэта не супярэчыла майму сумленню, і пасля сямі гадоў сяброўства я выйшаў з партыі. На сходзе прадпрыемства, калі дырэктар у чарговы раз сказаў, што партыя чагосьці ад нас хоча, загадвае, патрабуе, я кінуў яму ў вочы партбілет і сказаў, што больш ніколі ў гэтым удзельнічаць не буду. Я чакаў рэпрэсій. Я ўжо тады быў жанаты, у мяне былі на ўтрыманні жонка і дзеці. Калі я вярнуўся з гэтай сустрэчы дадому, мая жонка заўважыла, што я вельмі ўсхваляваны. Яна спытала, што адбываецца. І я сказаў ёй, што я кінуў партбілет у вочы дырэктару і, магчыма, яны прыйдуць і забяруць мяне. Потым мая жонка сказала мне словы, якіх я ніколі не забуду да канца жыцця. Яна сказала мне: "Што яны могуць зрабіць з табой? Нават калі яны пасадзяць цябе на некалькі месяцаў, дык усё роўна выпусцяць. Ты нікога не забіў. З сённяшняга дня ты заўсёды будзеш свабодным чалавекам». Гэта мае самыя значныя і трывалыя ўспаміны таго часу.
Як вы ацэньваеце шанцы развіцця грамадства ў «часы Герэка» ?
Гэта былі даволі цікавыя часы, і я мушу сказаць, што пасля сыходу Гамулкі з улады і крызісу, які суправаджаў гэта, Герэк прыйшоў як чарговы лідар партыі і ўдыхнуў у стомленае грамадства нейкую надзею. Ён быў чалавекам з іншага свету, бо сам Герэк прабыў у Францыі доўгі час, таму ён крыху добра ведаў гэты іншы заходні свет, які ў камуністычным лагеры функцыянаваў па-рознаму, і ў прынцыпе ён таксама атрымліваў даволі вялікія крэдыты на Захадзе, за якія ў Польшчы быў праведзены шэраг неабходных рэформаў, ужо тады неабходных для грамадства. Значная частка гэтых рэформ датычыла сельскага насельніцтва, фермерства. Гэта былі проста субсідыі. У той час эканоміка дзейнічала зусім інакш, чым сёння, таму эканоміка, якая тады была вызначальнай, сёння для моладзі зусім незразумелая, і ў той час гэта было дзіўна, але гэта было звязана з тым, што ў нацыяналізаванай эканоміцы ўсё  вырашала толькі пэўная група людзей, якія вырашыла справы бюджэту. Такім чынам, пазыкі ішлі ў сельскую мясцовасць, на гэта наклалася высокая дэвальвацыя, якая ў адно імгненне зрабіла гэтыя пазыкі больш таннымі ў сплаце, і людзі скарысталіся гэтым перыядам. 
Я кажу ў асноўным пра людзей, якія бралі доўгатэрміновыя крэдыты на развіццё сваіх гаспадарак. Такім чынам, праз некалькі гадоў яны цалкам пагасілі іх вельмі нізкі коштам, бо ў той час, калі яны бралі гэтыя крэдыты, напрыклад, адзінка дадзенага тавару каштавала сто злотых, але праз тры гады гэтыя цэны выраслі да тысячы злотых, а намінальная велічыня пазыкі была аднолькавай. Гэта было вельмі вялікім пазітыўным сюрпрызам для фермераў, але ў індустрыяльнай эканоміцы было крыху інакш. Але тут фермеры памятаюць гэты час як час, які даў ім шанец. Сапраўды, развіццё сельскай гаспадаркі ў Польшчы ў перыяд Герэка было настолькі магутным, што да сённяшняга дня многія фермеры трактуюць гэты перыяд як найбольш пазітыўны перыяд у сваім жыцці, бо іх узрост адбываўся даволі хутка. Дзякуючы дзейнасці Герэка. І таму па сённяшні дзень існуюць розныя супярэчнасці ва ўспрыманні ягонай асобы. Шмат хто лічыць яго адным камуністычных кіраўнікоў, адказным за рашэнні. Сапраўды ён такім быў, але тое, што ён зрабіў, станоўча паўплывала на жыццё многіх людзей. І яны ўсё яшчэ лічаць, што гэта была выдатная магчымасць для іх. Я думаю, што я таксама атрымаў вялікую карысць ад гэтай магчымасці. Сёння я толькі шкадую, што не больш…

Ці лічылі вы страйкі на ўзбярэжжы летам 1980 абгрунтаванымі?
Так. Я лічу, што гэтыя цыклічныя крызісы, якія ўзніклі ў выніку параліжу эканомікі ў краіне ад вельмі неразумнага, неабгрунтаванага ідэалагічнага кіравання эканомікай, прывялі да цыклічных крызісаў. Праз дэвальвацыю грошай адбыліся скачкі цэн, якія людзі не маглі перамагчы. Людзі проста адмовіліся працаваць за грошы, якія былі роўнымі і год таму і сёння. З іншага боку, цэны выраслі на сто адсоткаў і больш, таму час ад часу адбываліся выбухі грамадскай незадаволенасці. На мой погляд, страйкі, якія разгарэліся на ўзбярэжжы, былі апраўданымі. Аднак у свой час я асабіста лічыў, што іх станоўчы эфект нерэальны, бо ўлады былі дастаткова моцныя, каб здушыць любыя ўспышкі сацыяльнага незадавальнення, і я лічу, што гэта былі абгрунтаваныя страйкі. 

Вы былі сябрам «Салідарнасці»?
Пасля майго расчаравання першай партыяй, да якой я належаў, я паабяцаў, што больш ніколі больш не буду сябрам аніводнай палітычнай арганізацыі, бо расчараваўся ў гэтым і не думаў, што можа быць інакш. Усё гэта было звязана з рэаліямі, у якіх я жыў, дзе ўсё кантралявалася цэнтральнай уладай. І, як я ўжо казаў, больш не хацеў удзельнічаць, каб не спрыяць тагачаснай уладзе. Удзел у любой партыі ў той час, а іх было тры, і ўсе кантраляваліся. Я сказаў сабе, не. Але калі рух Салідарнасці пачаў фарміравацца, і, з аднаго боку, мне хацелася  далучыцца да яго, з іншага боку, я ўзгадаў сваё абяцанне і таксама меў некаторыя засцярогі, што гэты рух у выніку стане падобнай да тагачасных партыі сілай. Я баяўся гэтага больш за ўсё. Але ў суседняй вёсцы Дубчах Царкоўных, а я ў той час жыў у Грабаўцы, стварылася Апазіцыйнае кола, якое належала «Салідарнасці». Яно ўзнікла ў выніку самаадвольнага выбуху супраціву пэўнай групы людзей, асабліва незадаволеных пераследам з боку кіруючай тады партыі. Лідар гэтага гуртка прыйшоў да мяне, бо ў нейкі момант ён зразумеў, што стварыць пэўную групу даволі лёгка, але кіраваць ёй цяжка, асабліва ў неспакойныя часы. Ён папрасіў мяне далучыцца і ўзяць на сябе адказнасць за гэтае кола. Я яму шчыра сказаў, што з мяне годзе ўсёй палітычнай дзейнасці і не хачу ўдзельнічаць у гэтым. І тады мой цесць загаварыў са мной: «Слухай, калі ты адмовішся і не пакіруеш усім гэтым, можа дайсці да вялікай бяды, трагедыі. Гэтыя людзі не справяцца і наробяць бяды такой, што потым дваццаць гадоў прыйдзецца лячыць  гэтыя раны. Калі можаш, дык ідзі і навядзі парадак». Вось так я прыйшоў у кола «Салідарнасці» у Дубічах. Мне адразу далі ўладу над гэтым колам, абраўшы мяне старшынёй. Я некалькі гадоў правёў у гэтым руху. Вядома, я авалодаў сітуацыяй, вывеў кола на правільны шлях, бо меў пэўную ўладу над тымі, хто ўваходзіў тужы. Мы вельмі моцна ўключыліся ў тое, што тады было найбольш патрэбна, а працы было нямала. 

Як вы ацэньваеце дзейнасць «Салідарнасці» у 1980-1981?
Тут цяжка жаць адназначна пазітыўную ці негатыўную ацэнку, бо гэты рух быў вельмі вялікі. У нашай краіне  ніколі не было такой магутнай арганізацыі як гэты грамадскі рух, які аб’ядноўваў амаль 10 мільёнаў людзей. Гэта чвэрць усяго насельніцтва і палова дарослых людзей. Гэты рух — гэта людзі. Яны стваралі яго. А мы, як людзі, не толькі групай, але і кожны з нас паасобна не бываюць толькі добрымі  ці кепскімі. Таму я хачу ставіцца да руху, як да групы людзей. Усе гэтыя людзі хацелі як найлепш для сябе, для сваіх дзяцей і ўнукаў. Гэта нас аб’ядноўвала. Мы ўсе ўжо не хацелі вяртацца да таго, што за намі, бо мы адназначна вырашылі, што гэта былі страчаныя і цяжкія гады. У гэты перыяд можна было б зрабіць больш, дайсці да іншага ўзроўню, але рэжым, які кіраваў людзьмі абмяжоўваў нас. Я ацэньваю гэты рух пазітыўна па той прычыне, што ён паўстаў і аб’яднаў людзей. Але ў тым руху былі таксама і негатыўныя персанажы. Потым грамадства падзялілася на тых, што мелі крыху іншыя погляды. Раптам сябры сталі ворагамі. Гэта мяне засмучала…
Дзякуючы гэтаму руху, пашлі чарговыя вельмі істотныя перамены ў нашай краіне.  

Як людзі з вашага атачэння рэагавалі на страйкі, дэфіцыт тавараў у крамах, вялізныя чэргі?
Спярша мы пракліналі ўсё, а потым прызвычаіліся. У пэўны момант дайшло да такой паранойі, што здавалася без чаргі нічога немагчыма купіць Я помню ўласныя адчуванні, калі нехта прыехаў з Францыі і сказаў, што так любы тавар можна купіць, толькі грошы трэба мець. Нам гэта здавалася нерэальным. 
Картачкі, чэргі —  гэта вельмі цяжкі і прыніжальны досвед. Бо не хапала таго, што чалавек зарабіў грошы. Ён быў вымушаны стаяць на марозе, у дождж, у доўгіх чэргах, якія расцягваліся на месяц. Я б хацеў, каб ніхто ў такім не сутыкаўся. 

Ці былі адрозненні ў стаўленні і ацэнцы сітуацыі паміж палякамі і беларусамі (каталікамі і праваслаўнымі)?
Так, бо «Салідарнасць» была рухам, які вельмі падтрымліваў Касцёл. А праваслаўныя вельмі часта ўспрымалі нацыянальныя і каталіцкія рухі, як рухі, што змагаюцца з праваслаўем. Палякі ставіліся да праваслаўных, не толькі беларусаў, але да ўсіх без выключэння, як да пятай маскоўскай калоны. Тых, што ахвотна разам з саветамі даў бы ім пад хвост. А гэта было няпраўдай, бо да нас ставіліся як і да кожнага грамадзяніна гэтай краіны, а калі Саветы і выкарыстоўвалі нацыянальныя розніцы, дык толькі дзеля таго, каб пасварыць між сабой грамадзян Польшчы. Аднак, шмат людзей паддавалася гэтаму пхлусліваму меркаванню. А таму што паўсталі такія пакты, як у Залешанах. Вядома, людзі баяліся, бо асацыявалі «Салідарнасць», як моцна правы рух, а ён такім не быў. Але тады, калі было вялікае ўзрушэнне і ледзь не дайшло да праліцця крыві, дык праваслаўныя вельмі баяліся. І я баяўся, але ў сваёй дзейнасці, я асабіста не сустрэў ніякіх прыдзірак з боку палякаў, каталікоў, толькі наадварот. Нават часам, да майго здзіўлення, з вялікай сімпатыяй і пашанай. Страхі — гэта адно, а рэальнасць — зусім іншае. І тыя стрыхі, як я сказаў, былі абгрунтаванымі… 

Ці ўвядзенне ваеннага стану ў снежні 1981 паводле вас было слушным?
Сам ваенны стан быў відавочным злом і вельмі траўмуючым і цяжкім досведам для людзей. Аднак апраўдана гэта было ці не, я не магу адказаць, бо мы ведаем, што адбылося ў выніку ваеннага стану, але мы не ведаем, што адбылося б, калі б яго не ўвялі. Таму што сітуацыя ў краіне была настолькі напружанай, што кровапраліцце вісела на валаску. У выніку ваеннага стану ў Сілезіі і іншых месцах загінула каля дзясятка чалавек. Але калі б яго не ўвялі, некалькі тысяч ці некалькі сотняў тысяч маглі б памерці. А, можа, ніхто. Вось чаму мне вельмі цяжка ацаніць, ці было гэта слушна ці не. 

Як выглядала штодзённае жыццё пасля ўвядзення ваеннага стану?
Гэта аказала нейкі ўплыў на маё жыццё, але не моцна. Я б не сказаў, што гэта было вельмі страшна. Тым не менш, гэта быў вельмі непрыемны час, які, магчыма, не адбыўся са мной асабіста, але вельмі негатыўна паўплываў на многіх людзей. Па некалькіх прычынах. Па-першае, само бачанне войска на вуліцах і ўсведамленне таго, што ў адно імгненне ўсё можа быць спустошана. Другое — гэта час, калі нічога не працуе нармальна. Усё нібы ў аварыйным стане. У той час мы ўсё яшчэ карысталіся стацыянарнымі тэлефонамі, якіх было няшмат. Але само ўсведамленне, што няма сувязі, што ўсе размовы кантралююцца, усе падслухоўваецца. І нават на пачатку размовы вам паведамляюць, што размова кантралюецца.
Гэта былі рознага кшталту абмежаванні. Нявызначанасць сітуацыі пры адсутнасці інфармацыі. 

Ці вы сустракаліся з праявамі апазіцыйнай дзейнасці ў сваім асяроддзі?
Я сам быў у апазіцыі.

Ці былі вы сябрам якіх-небудзь легальных ці нелегальных беларускіх арганізацый, якія паўсталі пасля 1989г.?
Кола, якое я стварыў, было адзіным беларускім колам «Салідарнасці» у Польшчы. Гэта была легальная арганізацыя. Салідарнасць індывідуальных фермераў, прафсаюз…

Вы ўдзельнічалі ў выбарах у 1989 годзе?
Так, я заўсёды стараюся ўдзельнічаць у выбарах, бо я грамадзянін  і лічу, што трэба ўдзельнічаць. У выбарах у органы мясцовага самакіравання я браў удзел двойчы як кандыдат а радныя гміны Дубічы Царкоўныя, дзе адзін тэрмін я быў старшынёй рады гміны.  

Які камітэт вы падтрымлівалі і чаму?
… Ані правых, ані левых рухаў я ніколі не падтрымліваў. Я не люблю крайнасцей. Я падтрымліваю  памяркоўныя рухі. 
 
Як вы ацэньваеце палітычныя, эканамічныя і сацыяльныя перамены пасля 1989 года?
Вельмі пазітыўна. Але я ведаю, што гэтыя перамены маглі даць і большы плён. 

Якія з іх вы лічыце найбольш важнымі?
Найбольш важнымі з'яўляюцца тыя змены, якія прынеслі свабоду ў сэнсе ўдзелу грамадства ў грамадскім жыцці краіны. Яны не ідэальныя, я ў курсе гэтага. Але пераход ад таталітарызму да дэмакратыі здаецца мне найбольш важным, бо тады мы можам уплываць на ход падзей вакол нас і ў краіне. Другое — гэта эканамічнае развіццё грамадства, якое стала магчымым дзякуючы гэтым змяненам. Свабода перамяшчэння, выбар працоўнага месца без якіх-небудзь абмежаванняў. Асабліва тыя змены, якія прывялі да таго, што мы маглі стаць сябрам Еўразвязу, што дало нам вельмі пазітыўныя магчымасці, якія мы выкарыстоўваем па сённяшні дзень.

Ці прымалі вы актыўны ўдзел у грамадскім ці палітычным жыцці пасля 1989г.? Напрыклад, выстаўляючы сваю кандыдатуру ў органы мясцовага самакіравання.
Я ўжо адказаў раней. Я быў радным два тэрміны. Гэта я лічу ўдзелам больш у грамадскім жыцці чым у палітычным. 

Якія змены, ці падзеі, вам падаліся найбольш слушнымі, а якія сталі найбольшым расчараваннем для вас?
Я вельмі станоўча ўспрыняў тыя змены, пра якія я толькі што казаў, якія дазволілі грамадству свабодна выбіраць месца працы і далі магчымасць асабістага і эканамічнага развіцця. Перш за ўсё, магчымасць самазанятасці ў любой сферы. Я лічу гэта пазітыўным зменамі. Аднак я быў расчараваны і ўсё яшчэ расчараваны, адсутнасцю адзінства, такога нацыянальнага, грамадскага, і я не кажу пра адзінства ва ўсім, бо  гэта немагчыма, але калі справа тычыцца істотных пытанняў, якія з'яўляюцца сутнасцю жыцця не толькі нас, але і маладых пакаленняў, і калі мы не можам нармальна па-чалавечы дамовіцца наконт гэтых рэчаў. Расчараваны, я таксама ўзроўнем фармулявання сваіх поглядаў так званай палітычнай эліты. Мяне прыгнятае тое, што чую з вуснаў большасці палітыкаў, калі слухаю гэты яд, што яны выліваць адно на аднаго ў паўсядзённым жыцці, у сродках масавай інфармацыі…

Можа вы запомнілі яшчэ нешта адметнае і таго перыяду? 
У маёй памяці шмат падзей і момантаў. Мне найбольш запомніўся візіт папы Яна Паўла ІІ на нашу зямлю, на Падляшша. Мы ўсе разам маліліся. Папа ўвайшоў у нашы храмы з вялікай павагай. Гэтыя моманты давалі вялікую надзею. 

Дзякуй за размову.
Я таксама дзякую. 


